
ABSTRAK

Media sosial dilihat mempunyai keupayaan untuk berfungsi sebagai platform di mana
individu boleh berkongsi pendapat dan berhujah tentang sesuatu isu termasuk hukum
kekeluargaan seperti perkahwinan, perceraian dan khulu’, akan tetapi kebanyakkan
masyarakat menggunakan media sosial hari ini tanpa mengambil kira garis panduan dan
hukum-hukum yang berkaitan dengannya, sehingga membawa kepada kemudharatan
kepada diri, keluarga dan masyarakat. Oleh yang demikian, perkara ini memerlukan
penjelasan lanjut dari sudut perundangan figh agar orang ramai boleh menggunakan
saluran ini dengan betul. Kajian ini bertujuan untuk menjelaskan maksud dan jenis
media sosial, dan menjelaskan hukum penggunaan media sosial dalam perkahwinan dan
penceraian dengan mengambil kira garis panduan syariah yang digunapakai ke atasnya
serta membincangkan juga implikasi dan kesan ke atasnya. Kajian ini menggunakan
pendekatan analisis deskriptif dalam menghuraikan isu yang dikaji dan
menyesuaikannya secara perundangan (fighian) berdasarkan analisis, bukti dan
mengemukakan serta membincangkan pendapat beserta pemilihan pendapat yang lebih
tepat dengan merujuk kepada pelbagai cabang sumber ilmiah. Dapatan kajian ini
menunjukkan penggunaan media sosial dalam perkahwinan adalah sesuatu yang
dibenarkan oleh ramai ilmuan moden dengan kawalan undang-undang syariah tertentu.
Penggunaan media sosial tidak boleh digunakan melainkan jika tidak mungkin untuk
melaksanakan akad nikah atau menamatkan perkahwinan seperti kebiasaannya.
Walaupun hukumnya harus, namun garis panduan syariah yang disebutkan dalam kajian
bagi mengawal penggunaan cara ini harus dipatuhi. Kajian ini menyumbang kepada
penjelasan tentang kedudukan figh dalam penggunaan media sosial kontemporari dalam
hukum kekeluargaan, dan menekankan kesyumulan undang-undang Islam dan
sumbangannya dalam menyelesaikan masalah dan menangani isu terkini. Berdasarkan
dapatan kajian ini dicadangkan dimasukkan subjek undang-undang kekeluargaan
berkaitan perlaksanaan perkahwinan dan penceraian melalui media sosial,
menambahkan slot berkaitan dengan perkara ini dalam kursus perkahwinan dan
menyebarkan mengenai penggunaan cara ini dalam kajian ilmiah atau artikel, jurnal dan
akhbar atau menyampaikannya dalam program media untuk diketahui oleh orang ramai.

Kata kunci: Figh, hukum kekeluargaan, media sosial, perceraian, perkahwinan.

